
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২০২
পূর্ব্ববঙ্গ গীতিকা





তোমার পুত্ত্র ভাইস্যা বেড়ায় ক্ষীর নদীর সাগরে।

লোকজন লইয়া তুমি উদ্ধার কর তারে॥৯১

পাল নাই ভাঙ্গা ডিঙ্গা না জানি বা কবে।

বাও বাতাসে ভাঙ্গিয়া ডিঙ্গা সাগরেতে ডুবে॥

এক পুত্র বিনে তোমার পুরী অন্ধকার।

রাণী হারাইয়াছে এই মাণিকের হার॥৯৫

কান্দিতে কান্দিতে চক্ষে মাকরসা ঝুরে[১]।

এই দিন না গেলে পুত্ত্র ডুবিবে সাগরে॥


“তার পর যাইও যত ইষ্ট বন্ধুর বাড়ী।

সবারে আইস গিয়া নিমন্ত্রণ করি॥৯৯

মদন সাধুর বিয়া হবে ভেলুয়ার সনে।

নিমন্ত্রণ কইরা যাই যত সাধু জনে॥


সকল দেশে যাইও নাই সে যাইও জৈতাশ্বর।

আমার ভাইয়ে জানতে পাইলে পড়িয়া যাবে ফেরে॥১০৩

সায়রে ডুবিল তাই আছে কি না আছে।

তবে ত অইব দেখা বাঁচি যদি পাছে॥”

এই কথা শুইন্যা তবে সলুকা সুন্দরী।

প্রভুর কাছে কহে কথা সকল বিস্তারি॥১০৭



* * * *






(১৩)








শুভদিন শুভক্ষণ যখন আইল।

পাত্র মিত্র লইয়া রাজা যাত্রা যে করিল॥

চৌদ্দ ডিঙ্গা লয় রাজা সঙ্গেতে করিয়া।

লোক জন লইল রাজা ঢুলি বাজুনিয়া॥৪






	↑ চক্ষের অশ্রু মাকড়সার জালের মত সতত চক্ষে লাগিয়া আছে।

